
ᐅᓪᓗᖓ: 

ᐋᒡᒌᓯ 2008 

ᐋᖅᑭᒋᐊᖅᑕᐅᔪᑦᖅ 

ᐅᓪᓗᖓ: 

ᐋᒡᒌᓯ 15, 2019 

ᑲᒪᒋᔭᖃᖅᑐᖅ ᑎᒥᐅᔪᖅ: 

ᐊᓪᓚᕕᖓ ᑮᓇᐅᔭᓕᕆᔨ  
ᑐᑭᒧᐊᕈᑦ 

ᓈᓴᐅᑎᖓ: 

704-3 
ᓵᑉᑕᖓ: 

ᑮᓇᐅᔭᓕᕆᓂᖅ ᑮᓇᐅᔭᖅᑐᕈᑎᓄᑦ 

ᑐᑭᒧᐊᕈᑦ ᐊᑎᖓ: 

ᑮᓇᐅᔭᓕᕆᓂᖅ ᐱᖁᑎᒋᔭᐅᔪᓄᑦ -  ᐱᒋᔭᐅᒍᓐᓃᕐᓂᖏᑦ ᐃᓄᓐᓄᑦ ᐱᖁᑏᑦ 

 

 

1. ᐊᑐᐊᒐᖅ 

 

ᐱᒋᔪᓐᓃᖅᑕᐅᓂᖏᑦ ᐃᓄᓐᓄᑦ ᐱᖁᑏᑦ ᓇᓗᓇᐃᖅᑕᐅᓯᒪᔪᑦ ᐊᑐᙱᓗᐊᕈᑏᑦ ᒐᕙᒪᒃᑯᓐᓄᑦ 

ᒪᓕᓐᓂᖃᕆᐊᓖᑦ ᐃᓚᖓ.65 ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖅ 

(ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖅ) ᐊᒻᒪ ᐊᓯᖏᑦ ᒪᓕᒐᐃᑦ.  

 

 

2. ᑐᑭᒧᐊᕈᑦ 

 

ᐃᓚᖓ.65 ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒥᒃ ᐱᔪᓐᓇᑎᑦᑎᔪᖅ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ (ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᑲᑎᒪᔩᑦ) ᓇᓗᓇᐃᕐᓗᒍ ᐃᓄᓐᓄᑦ ᐱᖁᑎᐅᔪᖅ ᐊᑐᖏᓗᐊᕈᑎᐅᓪᓗᓂ 

ᐱᑕᖃᕆᐊᖃᖅᑎᑕᐅᔪᓄᑦ ᒐᕙᒪᒃᑯᓐᓄᑦ ᐊᒻᒪ ᐱᒋᔭᐅᒍᓐᓃᕐᓗᑎᒃ ᑕᐃᒪᓐᓇᐃᑦᑐᒥᒃ 

ᐱᖁᑎᒥᒃ. ᐱᒋᒍᓐᓃᕐᓂᖏᑦ ᐃᓄᓐᓄᑦ ᐱᖁᑎᐅᔪᑦ ᒪᓕᑦᑕᐅᔭᕆᐊᓖᑦ ᐱᔪᓐᓇᑎᑦᑎᔪᑦ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ ᑭᒡᒐᖅᑐᐃᓗᑎᒃ ᑖᔅᓱᒥᖓ 

ᐱᔪᓐᓇᖅᑎᑕᐅᓂᕐᒥᒃ.  

  

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ ᐅᕙᓂ ᐱᔪᓐᓇᑎᑦᑎᕗᑦ ᓇᓗᓇᐃᖅᓯᓗᑎᒃ 

ᐃᓄᓐᓄᑦ ᐱᖁᑎᓂᒃ ᐊᑐᙱᓗᐊᕈᑎᓂᒃ ᐊᒻᒪ ᐱᒋᔭᐅᔪᓐᓃᕐᓗᓂ ᑕᐃᒪᓐᓇᐃᑦᑐᑦ 

ᐱᖁᑎᒋᐅᔪᑦ ᐃᓄᓐᓄᑦ ᐱᓕᕆᔨᓄᑦ ᐊᒻᒪ ᑎᒥᐅᔪᑦ ᓇᓗᓇᐃᖅᑕᐅᓯᒪᔪᑦ 

ᐃᓇᒍᑕᖏᓐᓂᒃ ᑕᕝᕙᓂ ᑐᑭᒧᐊᕈᒻᒥᒃ.  

 

ᐅᓇ ᑐᑭᒧᐊᕈᑦ ᐊᑐᖏᑦᑐᖅ ᐃᓄᓐᓄᑦ ᐱᖁᑎᓄᑦ ᐱᒋᔭᐅᔪᓐᓃᕈᓐᓇᖅᑐᑦ ᐊᑖᓂ 

ᐱᔪᓐᓇᐅᑎᒥᒃ ᐊᓯᐊᓄᑦ ᒪᓕᒐᕐᒧᑦ, ᓲᕐᓗ ᑐᖅᑯᖅᑕᐅᓯᒪᔪᓄᑦ ᐱᖁᔭᖅ, ᑲᒥᓴᓇᐅᑉ 
ᓄᓇᖏᓐᓄᑦ ᐱᖁᔭᖅ, ᐅᖅᓱᐊᓗᓐᓄᑦ ᑖᒃᓯᓄᑦ ᐱᖁᔭᖅ ᐅᕝᕙᓘᓐᓃᑦ ᑕᕝᕚᑲᓄᑦ 
ᑖᒃᓯᓄᑦ ᐱᖁᔭᖅ. 
 

ᐅᓇ ᑐᑭᒧᐊᕈᑦ ᐊᑐᖅᑐᖅ ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ ᐊᒻᒪ ᐃᓄᓐᓄᑦ ᑎᒥᐅᔪᑦ.  

3. ᐃᓚᒍᑕᖏᑦ 

 

3.1. ᐱᖁᑎᐅᔪᑦ ᓇᓗᓇᐃᖅᑕᐅᓯᒪᔪᑦ ᐊᑐᙱᓗᐊᕈᑎᐅᓪᓗᑎᒃ ᐱᒋᔭᐅᔪᓐᓃᕆᐊᓖᑦ 

ᒪᓕᓐᓂᖃᕐᓗᑎᒃ ᐆᒥᖓ ᑐᑭᒧᐊᕈᒻᒥᒃ. ᐲᖅᑕᐅᔪᑦ ᐊᒻᒪ ᐲᔭᖅᑕᐅᓂᖏᑦ ᐱᖁᑎᐅᔪᑦ 

ᑲᒪᒋᔭᐅᔭᕆᐊᓖᑦ ᒪᓕᓐᓂᖃᕐᓗᑎᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᐊᒐᕐᒥᒃ 

ᑐᑭᒧᐊᕈᒻᒥᒃ 704-4 ᑮᓇᐅᔭᓕᕆᓂᖅ ᐱᖁᑎᒋᔭᐅᔪᓄᑦ – ᐲᖅᑕᐅᔪᑦ, ᑎᑎᕋᖅᑕᐅᔪᑦ 

ᐅᕝᕙᓘᓐᓃᑦ ᐲᔭᖅᑕᐅᔪᑦ. 

3.2. ᐃᓄᓐᓄᑦ ᐱᖁᑎᐅᔪᖅ ᓇᓗᓇᐃᖅᑕᐅᓯᒪᔪᑦ ᐅᕙᓂ ᐃᓚᖓ.1 ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖅ ᐃᒻᒥᒃᑯᑦ ᐱᖁᑎᒋᔭᐅᔪᑦ ᐊᒻᒪ ᐱᓪᓚᕆᐅᔪᑦ ᐱᖁᑎᒋᔭᐅᔪᑦ 

ᒐᕙᒪᒃᑯᓐᓄᑦ 

. 

 

3.3. ᐃᓄᓐᓄᑦ ᐱᖁᑎᐅᔪᖅ ᓇᓗᓇᐃᖅᑕᐅᓯᒪᔪᑦ ᐊᒥᐊᒃᑰᓗᓂ ᒐᕙᒪᒃᑯᓐᓄᑦ ᓈᒻᒪᑦᑐᒥᒃ 

ᐊᖏᖅᑕᐅᓯᒪᒍᓂ ᑖᒃᑯᓄᖓᓪᓗᐊᖅ ᐊᑎᓕᐅᕈᓐᓇᐅᑎᓕᓐᓄᑦ ᓇᓗᓇᐃᖅᑕᐅᓯᒪᔪᑦ 

ᑎᑎᕋᖅᓯᒪᔪᓂᒃ 1: 

 

   ᑎᑎᕋᖅᓯᒪᔪᑦ 1 

 

ᐊᑎᓕᐅᕈᓐᓇᐅᑎᓖᑦ:  

ᑐᑭᒧᐊᒃᑎᑦᑎᔨ ᐊᒻᒪ ᐃᑲᔪᖅᑎᖓ 

ᑐᖏᓕᖏᑕ ᒥᓂᔅᑕᐃᑦ ᐱᓕᕆᕕᓐᓄᑦ 

ᐊᑐᓂ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐅᕝᕙᓘᓐᓃᑦ ᓯᕗᓕᖅᑎᓄᑦ ᑮᓇᐅᔭᓕᕆᔨ 

ᐊᑐᓂ ᐃᓄᓐᓄᑦ ᑎᒥᐅᔪᓄᑦ. 

ᐃᓄᓐᓄᑦ ᐱᖁᑎᐅᔪᑦ: 

1) ᖃᓄᐃᑦᑐᑐᐃᓐᓇᐃᑦ ᐃᓪᓗᒥᐅᑕᐃᑦ 

ᐅᕝᕙᓘᓐᓃᑦ ᐊᓪᓚᕕᒻᒥᐅᑕᐃᑦ; 

2) ᖃᕋᓴᐅᔭᐃᑦ ᐊᒻᒪ ᐃᓚᖏᑦ; ᐊᒻᒪ 

3) ᑭᓱᑐᐃᓐᓇᐃᑦ ᐊᒻᒪ ᐊᓯᓕᒫᖏᑦ ᒫᓐᓇᐅᔪᒥ 

ᑭᖑᕝᕕᖅᑕᐅᓂᖓᓄᑦ ᑮᓇᐅᔭᑐᕐᓂᖃᖅᑐᑦ 

$9,999 (GST/HST ᐱᖃᓯᐅᑎᖏᑦᑐᖅ) 

ᐅᕝᕙᓘᓐᓃᑦ ᐊᑦᑎᓂᖅᓴᒥᒃ 

ᑎᑎᕋᖅᑕᐅᓯᒪᖏᑦᑐᑦ ᖁᓛᓂ. 

 

ᐊᑎᓕᐅᕈᓐᓇᐅᑎᓖᑦ: 

ᐊᖏᔪᖅᑳᕆᔭᐅᔪᑦ ᐊᑐᓂ ᒐᕙᒪᒃᑯᓐᓂ 

ᐱᓕᕆᕕᓐᓂ ᐅᕝᕙᓘᓐᓃᑦ ᐃᓄᓐᓄᑦ 

ᑎᒥᐅᔪᓂᒃ. 

ᐃᓄᓐᓄᑦ ᐱᖁᑎᐅᔪᑦ: 

1) ᖃᓄᐃᑦᑐᑐᐃᓐᓇᐃᑦ ᐃᓪᓗᐃᑦ ᐅᕝᕙᓘᓐᓃᑦ 

ᐃᓪᓗᐃᑦ ᐱᖁᑎᒋᔭᐅᔪᑦ (ᓲᕐᓗ, ᐃᓪᓗᐃᑦ, 

ᓄᓇᓯᐅᑎᖃᕐᕖᑦ, ᓯᕐᓗᐊᑦ, ᐃᓪᓘᑲᐃᓐᓇᖅᑐᑦ);  

2) ᖃᓄᐃᑦᑐᑐᐃᓐᓇᐃᑦ ᐊᒻᒪ ᐊᑕᖏᖅᑐᒋᑦ 

ᓄᓇᓯᐅᑎᓕᒫᑦ (ᓲᕐᓗ, ᐅᓯᕕᓖᑦ ᓄᓇᓯᐅᑏᑦ, 

ᓄᓇᓯᐅᑎᑐᐃᓐᓇᐃᑦ, SUV, ᐅᖁᒪᐃᑦᑐᑦ 

ᓄᓇᓯᐅᑏᑦ); 

3) ᖃᓄᐃᑦᑐᑐᐃᓐᓇᐃᑦ ᐊᒻᒪ ᐊᑕᖏᖅᑐᒋᑦ 

ᐃᖏᕋᔾᔪᑎᓕᒫᑦ ᓱᓇᒃᑯᑖᑦ (ᓲᕐᓗ, ᑎᓴᒪᓖᑦ 

ᐱᓲᑏᑦ, ᑯᐴᑕ, ᐊᐳᑏᔭᐃᔾᔪᑏᑦ); ᐊᒻᒪ  



ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᐊᒐᖅ 

 

DIRECTIVE NO. 704-3  PAGE 3 OF 4 

4) ᖃᓄᐃᑦᑐᑐᐃᓐᓇᐃᑦ ᐊᒻᒪ ᐊᑕᖏᖅᑐᒋᑦ 

ᐊᓯᓕᒫᖏᑦ ᑭᖑᕝᕕᖅᑕᐅᓂᖓᓄᑦ 

ᑮᓇᐅᔭᖅᑐᕐᓂᖃᖅᑐᑦ $10,000 (GST/HST 

ᐱᖃᓯᐅᑎᖏᑦᑐᖅ) ᐅᕝᕙᓘᓐᓃᑦ 

ᑎᑎᕋᖅᑕᐅᓯᒪᖏᑦᑐᑦ ᖁᓛᓂ. 

 

3.4. ᐱᖁᑎᓕᒫᖑᔪᑦ ᓇᓗᓇᐃᖅᑕᐅᓯᒪᔪᑦ ᐊᒥᐊᒃᑰᓪᓗᑎᒃ ᐊᐅᓪᓛᖅᑕᐅᔭᕆᐊᓖᑦ 

ᐱᓕᕆᕕᐊᖓᓐᓄᑦ ᓄᓇᓕᓐᓂ ᒐᕙᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ (CGS) 

ᐱᒋᔭᐅᒍᓐᓃᕐᓂᖏᓐᓄᑦ. ᑖᒃᑯᐊ ᐱᔨᑦᑎᕋᖅᑎᒃᑯᑦ ᐅᖃᖃᑎᖃᖅᑐᑎᒃ ᒐᕙᒪᒃᑯᑦ 

ᐱᓕᕆᕕᖓᓐᓂᒃ ᐅᕝᕙᓘᓐᓃᑦ ᐃᓄᓐᓄᑦ ᑎᒥᐅᔪᒥᒃ ᓇᓗᓇᐃᖅᓯᓯᒪᔪᑦ ᐱᖁᑎᐅᔪᒥᒃ 

ᐊᒥᐊᒃᑯᒥᒃ, ᐃᓱᒪᓕᐅᕈᓐᓇᖅᑐᑦ, ᐱᔾᔪᑎᒋᓪᓗᒋᑦ ᖀᓇᐅᔭᓕᕆᓂᕐᒧᑦ, ᐊᓯᐊᒍᑦ 

ᐱᒋᔭᐅᔪᓐᓃᕐᓂᖏᓐᓄᑦ ᐊᑐᖅᑕᐅᒋᐊᓖᑦ ᓈᒻᒪᓂᖅᓴᐅᑎᓪᓗᒋᑦ. 

 

3.5. ᐊᖏᔪᖅᑳᖓ ᓄᓇᓕᓐᓂ ᒐᕙᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ ᓇᓗᓇᐃᖅᓯᔪᓐᓇᖅᑐᖅ 

ᐃᓄᓐᓄᑦ ᐱᖁᑎᐅᔪᓂᒃ ᐊᒥᐊᒃᑯᓂᒃ ᒐᕙᒪᒃᑯᓐᓄᑦ. 

 

3.6. ᐊᖏᔪᖅᑳᖓ ᓄᓇᓕᓐᓂ ᒐᕙᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ ᐱᒋᔭᖃᕈᓐᓃᕈᓐᓇᖅᑐᑦ 

ᐃᓄᓐᓄᑦ ᐱᖁᑎᐅᔪᓂᒃ ᓇᓗᓇᐃᖅᑕᐅᓯᒪᔪᑦ ᐊᒥᐊᒃᑰᓪᓗᑎᒃ. 

 

3.7. ᐃᓄᓐᓄᑦ ᐱᖁᑎᐅᔪᓄᑦ ᐱᒋᔭᐅᔪᓐᓃᖅᑐᓄᑦ ᓱᕋᑦᑐᓄᑦ, ᓱᕋᓐᓂᖓ 

ᑕᑯᓐᓇᖅᑕᐅᓯᒪᒋᐊᓕᒃ ᑭᒡᒐᖅᑐᐃᔨᒧᑦ ᒐᕙᒪᒃᑯᑦ ᐱᓕᕆᕕᖓᓐᓂᒃ ᐅᕝᕙᓘᓐᓃᑦ 

ᐃᓄᓐᓄᑦ ᑎᒥᐅᔪᓂᒃ ᑲᒪᒋᔭᖃᖅᑐᑦ ᐱᖁᑎᐅᔪᒥᒃ, ᐃᓚᒋᐊᕐᓗᒍ ᐃᓄᓐᓄᑦ ᐱᓕᕆᔨ 

ᓱᕋᑦᑎᕆᔪᖅ. ᐱᓕᕆᔨᐅᔪᖅ ᑲᒪᒋᔭᖃᖅᑐᒧᑦ ᐱᓕᕆᕕᒻᒧᑦ ᐅᕝᕙᓘᓐᓃᑦ ᑎᒥᐅᔪᒧᑦ 

ᑎᑎᕋᖅᓯᒋᐊᓖᑦ ᓇᓗᓇᐃᖅᓯᒍᑎᒥᒃ ᑮᓇᐅᔭᓕᕆᔨᒧᑦ ᐊᖏᔪᖅᑳᒧ ᐊᒻᒪ ᐊᖏᔪᖅᑳᖅ 

ᑲᒪᒋᔭᖃᖅᑐᑦ ᒐᕙᒪᒃᑯᑦ ᐱᓕᕆᕕᒻᒥ ᐅᕝᕙᓘᓐᓃᑦ ᐃᓄᓐᓄᑦ ᑎᒥᐅᔪᓂᒃ, 

ᓇᓗᓇᐃᖅᓯᓪᓗᑎᒃ ᓱᕋᑦᑎᖅᑕᐅᓂᖓ. 

3.8. ᓇᓗᓇᐃᖅᑕᐅᓂᖏᑦ ᐃᓄᓐᓄᑦ ᐱᖁᑏᑦ ᐊᒥᐊᑰᓗᐊᕈᑎᑦ ᒐᕙᒪᒃᑯᓐᓄᑦ ᐊᒻᒪ 

ᐱᒋᔪᓐᓃᖅᑕᖓᓄᑦ ᑕᐃᒪᐃᑦᑕᕆᐊᓕᒃ ᒪᓕᓪᓗᓂ ᐊᑐᐊᒐᕐᓂᒃ ᓴᖅᑭᖅᑎᑕᐅᓯᒪᔪᑦ 

ᐱᓕᕆᕕᐊᖓᓐᓄᑦ ᓄᓇᓕᓐᓂ ᒐᕙᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ ᐊᒻᒪ 

ᐊᖏᖅᑕᐅᓯᒪᓗᓂ ᓯᕗᓕᖅᑎᓄᑦ ᑲᑎᒪᔨᓄᑦ. 

 

3.9. ᐱᔭᐅᔪᑦ ᐱᒋᔭᐅᔪᓐᓃᖅᑐᓂᒃ ᐃᓄᓐᓄᑦ ᐱᖁᑎᐅᔪᑦ ᐃᓕᔭᐅᔭᕆᐊᓖᑦ ᑕᕝᕗᖓᓪᓗᐊᖅ 

ᑮᓇᐅᔭᓕᐊᓄᑦ ᑮᓇᐅᔭᒃᑯᕕᒻᒧᑦ ᒪᓕᓪᓗᒍ ᐃᓚᖓ.65 (2) ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖅ. ᔭᒐᑕᐅᔪᑦ ᐱᒋᔭᐅᒍᓐᓃᖅᑐᓂᒃ ᐃᓄᓐᓄᑦ ᐱᖁᑎᐅᔪᓂᒃ 

ᐊᑭᓕᐅᑎᐅᒋᐊᓖᑦ ᑕᕝᕗᖓᓪᓗᐊᖅ ᑮᓇᐅᔭᖅᑐᕈᑎᓄᑦ ᑮᓇᐅᔭᒃᑯᕕᒻᒧᑦ.   

 

3.10. ᐱᒋᔭᐅᔪᓐᓃᖅᑐᓕᒫᑦ ᑕᑭᓕᓐᓂᒃ ᐊᑭᑐᔪᓂᒃ ᐱᖅᑯᑎᓂᒃ ᑐᓴᖅᑎᑦᑎᔾᔪᑎᐅᔭᕆᐊᓖᑦ 

ᑮᓇᐅᔭᓕᕆᔨᒧᑦ ᐊᖏᔪᖅᑳᖓᓄᑦ ᑐᓴᖅᑎᑎᑦᑎᐊᕐᓂᐅᔪᖅ ᐊᒻᒪ ᑮᓇᐅᔭᓕᕆᓂᕐᒧᑦ 

ᐊᑐᖅᑕᐅᔭᕆᐊᓖᑦ ᐊᑐᖅᑕᐅᔪᓐᓇᓂᐊᕐᒪᑕ. 

 



ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᐊᒐᖅ 

3.11. ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪ ᐃᓄᓐᓄᑦ ᑎᒥᐅᔪᑦ ᑲᒪᒋᔭᖃᖅᑐᑦ ᐃᓄᓐᓄᑦ 

ᐱᖁᑎᐅᔪᓂᒃ ᐅᓂᒃᑳᖑᔭᕆᐊᓖᑦ ᐊᕐᕌᒍᑕᒫᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᑲᑎᒪᔨᓄᑦ ᐱᒋᔭᐅᔪᓐᓃᖅᑐᓂᒃ ᑕᖏᓂᓕᒫᓂᒃ ᐊᑭᑐᔪᓂᒃ ᐱᖁᑎᓂᒃ 

ᐊᑭᖃᕆᐊᓐᖓᖅᓯᒪᔪᓂᒃ ᐅᖓᑕᐅᔾᔨᔪᓂᒃ $50,000. 

 

3.12. ᐊᓪᓚᕕᖓ ᑮᓇᐅᔭᓕᕆᔨ ᐊᖏᔪᖅᑳᖅ ᑐᓴᖅᑎᑕᐅᔭᕆᐊᓕᒃ ᐋᖅᑭᒍᑎᓄᑦ 

ᖃᓄᐃᑦᑐᑐᐃᓐᓇᕐᓄᑦ ᐃᓱᒫᓘᑕᐅᔪᓄᑦ ᐊᑦᑐᓂᓖᑦ ᐊᒥᐊᒃᑯᓄᑦ 

ᓇᓗᓇᐃᖅᑕᐅᓂᖏᓐᓄᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓂᖓ ᐊᑐᖅᑕᐅᔪᓐᓇᕐᓂᖓ 

ᐅᓇ ᑐᑭᒧᐊᕈᑦ ᖃᓄᐃᑦᑐᑐᐃᓐᓇᕐᒧᑦ ᐃᓄᓐᓄᑦ ᑎᒥᐅᔪᒧᑦ. 

 

 


